










ZAINKETEN ALDEKO TOKIKO ITUNA
Joan den 2023ko udazkenean, Aranguren Ibarreko Udalak bat 

egin zuen Nafarroako Zainketen aldeko Itunak programarekin. 
Programa horren helburua da Nafarroako Foru Komunitateak, 
toki entitateek eta erakunde publiko, pribatu zein sozialek 
zainketekin duten konpromisoa sustatzea. Itun honek 
kontziliazioaren eta erantzukidetasunaren kontzeptuetatik 
haratago joan nahi duen lan-esparru baten barruan kokatuta 
dago, eta zaintzak banatu eta partekatzeko bidean beste urrats 

bat eman nahi du, berdintasun proposamen politikoak gure 
ibarrerako egungo gizarte-errealitate eta kulturalera egokituz. 

Zaintzatzat hartzen da giza bizitza duina, autonomiaduna eta 
ongizatezkoa erreproduzitzeko eta horri eusteko beharrezkoak 

diren ahalegin, zeregin eta lan pribatu eta publikoen multzoa. Zaintza 
herritar guztientzako ondasun bat da, eta, tradizioz emakumeei egotzi izan zaien arren, 
benetan guztion betebehar demokratikoa da, baita etxeetan ere, non elkarrekin bizi diren 
pertsona guztien artean zaintza lanak banatu behar diren, hots, gizonen, emakumeen eta 
haurren artean.

Azken batean, zaintzak ikusarazteko, aitortzeko, partekatzeko eta birbanatzeko ekintza 
zehatzak garatzen dituzten akordioen multzoa da. Akordio horiek zainketak bizitzaren 
eta politika publikoen erdigunean jartzeko proposamenak eta irtenbideak artikulatzen 
dituzte. Hain zuzen ere, maiatzean zehar bi tailer parte-hartzaile egin dira, eta horien 
helburua izan da udazken honetan zer ekintza egingo diren erabakitzea, Aranguren 
Ibarreko itunarekin lotutako ekintza zehatzak abian jartzeko.

Udalean egindako eztabaida-tailerra (2024/05/30)

ARRETAREN ORDUTEGIA:
Arreta, aurrez-aurre zein telefonoz (848 463 999) edota telematikoki (cai-
vs@fundaciongizain.es) eskainiko da.

SEXU-INDARKERIETARAKO ARRETA 
INTEGRALEKO ZENTRO (SIAIZ) 
BERRIRA BISITA 
Joan den apirilaren 10ean, Sexu Indarkeriei Arreta Integrala emateko Zentroa (CAI-
VS-SIAIZ) ireki zen, eta Nafarroako Berdintasunerako Institutuak (INAI-NBI) berdinta-
sun-teknikarien sarea gonbidatu zuen bisita bat egitera irekiera horren aurretik, baliabide 
berri hori zuzenean ezagut zezaten.

Zentro horretan arreta espezializatua eskaintzen zaie 16 urtetik gorako emakumeei, egune-
ko 24 orduetan eta urteko 365 egunetan sexu-indarkeriatik bizirik atera direnei, indarkeria 
duela gutxi edo iraganean gertatu bada ere, eta salaketarik jarri behar izan gabe. Zentro 
berri horrek 1,3 milioi euroko inbertsioa suposatu du, MRR Europako Funtsen bidez �-
nantzatuta izan dena, eta etengabeko arreta-zerbitzu bat eskainiko die biktimei eta bizirik 
atera direnei eta haien inguru hurbilenari informazioa eta orientazioa emateko balioko 
du, sexu-indarkeriako edozein egoeraren aurrean, bai eta diziplina anitzeko esku-hartzea 
ere, laguntza psikologikoaren, sozialaren, hezkuntzaren eta juridikoaren bidez. Gainera, 
komunikazio eraginkorra bermatuko duten itzulpen- eta kultura-bitartekaritzako zerbitzuak 
emango dira, baita laguntza espezializatua ere, desgaitasuna duten emakumeen kasuan.

Azpimarratzekoa da CAIVS-SIAIZeko profesionalak Nafarroako hainbat eremutara hurbil-
du ahal izango direla, emakumeek landa-inguruneetan dituzten beharrei erantzun ahal 
izateko. Udaleko berdintasun alorrak baliabide berri honen eta gaur egun sexu-indarkeria-
ren biktima diren emakumeekin zuzenean esku hartzeko lanean ari diren tokiko zerbitzu 
komunitarioen arteko koordinazioa errazten lagunduko du.

